[bookmark: _GoBack] Құрметті жоғары білім беру ұйымдары мен педагогикалық колледждер басшылары!   

 «Назарбаев Зяиткерлік мектептері» дербес білім беру ұйымы (бұдан әрі – ДББҰ) 2017 жылдың 26-27 қазанында «Білім берудің жарқын болашағына арналған құндылықтар, әл-ауқаттылық және инновация» атты тақырыпта IX Халықаралық ғылыми-тәжірибелік конференциясын өткізеді  (бұдан әрі– Конференция). 
ДББҰ халықаралық конференциясын өткізу Назарбаев Зияткерлік мектептері үшін игі дәстүрге айналып, тәжірибе, пікір және әлемдік жаһандану жағдайында білімді дамытуға жаңа мүмкіндіктермен алмасуды қамтамасыз етуге бағытталған. 
Биыл конференция жұмысы халықаралық білім беру контекстіндегі құндылықтарды дамытуға бағытталған оқыту, оқушылардың әл-ауқаттылығы, жеке қасиеттерінің дамуы, өзгерістер мен инновацияларды енгізу сияқты мәселелерді қамтитын болады. 
Ауқымды тәжірибеге әрі білім беру саласын реформалау бойынша озық идеяларға ие ғылымдар мен практиктердің басын қосатын Конференция Қазақстанның білім беру жүйесінің және әлемдік қоғамдастықтың дамуына  үлкен үлесін тигізеді.
2017 жылы болғалы тұрған Конференция аясында 14 желілік бағыт бойынша 45 секциялық отырыс жоспарлануда:

Б1 - Білім берудегі өзгерістер мен инновациялар 
Б2 - Білім беру саласындағы көшбасшылық
Б3 - Куррикулум және пәндер
Б4 - Көп тілді білім беру
Б5 - Ерте даму мен бастауыш білім беру
Б6 - Оқу мен оқыту
Б7 - Педагогикалық білім беру мен кәсіби даму
Б8 - Мұғалімдердің зерттеу жұмысы
Б9 - Білім сапасын бағалау
Б10 - Бағалау, тестілеу және өлшеу
Б11 - Балалардың әл-ауқаты мен тәрбиесі 
Б12 - Білім беру ресурстары
Б13 - Жанұя, қауымдастықтар және қоғам
Б14 - Зерттеу жүргізу этикасы мен тәжірибесі 

Биылғы жылдың Конференциясында өзінің қатысуын растаған төмендегі халықаралық спикерлердің баяндама оқуы жоспарлануда: 
· Паси Салберг, Аризона университетінің шақырылған профессоры (АҚШ), танымал «Фин сабақтары» кітабының авторы;
· Он Сенг Тан, Ұлттық білім институты директоры (Сингапур), «Ли Куан Юдің білім берудегі қалдырған мұрасы» кітабының редакторы;
· Юри Белфали, ЫЭДҰ Білім департаменті Ерте балалық шақ пен мектептер бөлімінің жетекшісі (Франция), PISA (Оқушылардың білім жетістіктерін бағалау бойынша халықаралық бағдарлама) және TALIS (Оқу мен оқыту сұрақтары бойынша халықаралық зерттеу бағдарламасы) кең ауқымды зерттеулерінің үйлестірушісі;
· Тим Оутс, Кембридж Университетінің емтихандық кеңес бөлімшесінің зерттеулер және әзірлемелер тобының басқарушысы (Ұлыбритания), куррикулум және бағалау саласындағы сарапшы, ұзақ жылдар бойы Ұлыбритания Үкіметіне білім беру саласындағы саясат пен реформалар бойынша консультациялар өткізген; 
· Ян Ванг, Ұлттық педагогикалық институтының Халықаралық тәжірибе алмасу департаментінің директоры (Қытай), «Үлкен жиырма елдеріндегі білім берудің трендтері» еңбегінің, білім беру саласындағы отыздан астам сапалы және сандық зерттеулердің авторы; 
· Фил Ламберт, Сидней университеті Білім мен әлеуметтік қызмет мектебінің профессоры (Австралия); Сидней білім департаментінің  жетекшісі болған кезде, мектеп көрсеткіштері әлдеқайда жоғарылаған болатын; 
· Гордон Ньюфелд, Ньюфелд Институтының негізін қалаушы (Канада), жастық психологияның жетекші өкілі, «Не упускайте своих детей» бестселлерінің авторы. 20 жыл бойы Британдық Колумбия Университетінде жеке тұлға теориясы, даму психологиясы және ата-ана-бала қарым-қатынасы бойынша оқу курстарында дәріс оқыған;
· Кэролин Адамс, Халықаралық Бакалавриат ұйымының стратегиялық даму мен жүзеге асыру бойынша директоры, бағалау мен куррикулумды дамыту саласында 30 жылдан астам тәжірибесі бар;
· Хари Энтони Патринос, Білім саласындағы инвестицияның қайтарымдылығы мен экономикалық көрсеткіштері саласындағы Дүниежүзілік банктың Білім бөлімінің маманы. «Жаңа экономика жағдайындағы өмір бойы білім алу» баяндамасы бас авторларының бірі және академиялық және саяси тақырыптарға жазылған басылымдардың, соның ішінде ғылыми журналдарда жарық көрген 40-тан астам мақаланың авторы. 
Сіздердің отандық білім берудің дамуына қосқан үлестеріңіз бен орта және жоғары білім беру арасындағы ынтымақтастықты дамыту мақсатында Сіздің ұйымыңыздың қызметкерлерін Конференция жұмысына қатысуға және/немесе жоғарыда аталған желілік бағыттардың бірі бойынша Конференцияның секциялық отырыстарында баяндама оқуға шақырамыз.
Конференцияға баяндама оқуға өтініш онлайн жүйе арқылы http://conferences.nis.edu.kz/ сайтында қабылданады.
Назарбаев Зияткерлік мектептерінің Халықаралық конференциясы қарсаңында баяндамалар жинағын шығару күтілуде. Ол үшін абстрактісі қабылданған қатысушы баяндамалар жинағына өз зерттеу жұмысының енуін қаласа абстракті пен баяндамасын 2017 жыл, 10 қыркүйек, сағат 23.00-ге дейін (Астана уақытымен) conference@nis.edu.kz поштасына жіберуін сұраймыз. 
Конференция туралы толық ақпаратпен http://conferences.nis.edu.kz сайтында таныса аласыздар. Сұрақтарыңыз болса, conference@nis.edu.kz электрондық поштасына арқылы немесе 8 (7172) 23 57 00 (ішкі 1151; 1090) телефонына хабарласуыңызды сұраймыз. 

 Ізгі ниетпен,
 Конференцияның Ұйымдастырушы комитеті

